
Ichki audit boshqarmasi 2026-yil 1-chorakda 64 ta tizim tashkilotida 18 ta rejali ichki audit tadbirlari o‘tkazilib, reja 100 foiz bajarildi.
Bundan tashqari, Hisob palatasining “Masofaviy nazorat” AAT orqali yuborilgan 389 ta holatlar bo‘yicha masofaviy nazorat tadbirlari o‘tkazildi.
Hisobot davrida o‘tkazilgan ichki audit hamda masofaviy audit tadbirlarida jami 820 holatda 37 408,3 mln so‘m moliyaviy xato va kamchiliklar aniqlangan.
Hisobot davrida o‘tkazilgan ichki audit tadbirlari bo‘yicha 73 ta tizim tashkilotiga aniqlangan xato va kamchiliklardan kelib chiqqan holda 83 ta taklif va tavsiyalar berilgan.
Hisobot davrida vazirlikka Hisob palatasining “Masofaviy nazorat” AAT orqali kelib tushgan xavflardan 389 ta holat bo‘yichada 7 turdagi 2712,9 mln so‘mlik xavflar tasdig‘ini topib, bartaraf etish choralari ko‘rilgan.
Joriy yilning mart oyida ish rejaga ko‘ra vazirlik tizimidagi byudjet hisobidan moliyalashtirilmaydigan nobyudjet muassasa hamda tashkilotlarda moliyaviy-xo‘jalik faoliyati bo‘yicha o‘tkazilgan nazorat ishlariga oid hujjatlarni monitoringi o‘tkazilib, 87 ta tashkilotda o‘tkazilgan tekshirishlar natijalari o‘rganilib, kamchiliklarni bartaraf etish va kelgusida oldini olish yuzasidan ko‘rsatmalar berildi.
Aniqlanayotgan tizimli kamchiliklarni bartaraf etish maqsadida Moliyaviy xato va kamchiliklar hamda ularni bartaraf etish bo‘yicha 3 ta, Byudjet hisobini tashkil etish va yuritish bo‘yicha 1 ta, Rivojlantirish dasturi va maqsadli indikatorlarning ijrosini baholash bo‘yicha 3 ta, Ichki audit xizmati faoliyati hamda u faoliyat yuritayotgan tizimlarni yanada takomillashtirish bo‘yicha 2 ta, Qishloq xo‘jaligini subsidiyalash jarayoni bo‘yicha 1 ta, jami 9 ta taklif va tavsiyalar ishlab chiqildi.

 
